
Mein Stolz.
I bi af mein Hoamat,
Äfs Znnviertl stolz,
Da wachst Troad und Groamat
Und 's Gviehkät und 's Holz
So haoh und so schwär,
Findst nöt leicht so an Gleich,
Und d' Leut Hand so rar,
Wia nöt gschwind wo ön Reich.

Bamstark und kernfrisch
Is das Volk und sein Weis,
Wiar ön Bachl drinn d' Fisch

Hantiern 's froh und mit Fleiß.

Oen Markn und Städtn
Is a Burgäschaft drinn,
Halt z'samm wir a Köttn
Mit an selbständign Sinn.

Und dem Volk g'her i an
Und bi stolz a drauf recht.
Daß i's mein nenna karm,
Denn sein Wert, der is echt.

Drum lüft i mein Hüatl
Und ruaf laut für zwen:
Gsöng, Herrgott, 's Innviertl,
Mein Hoamat, dö schen!

Linz-Eferding, im Spätherbste 1912 und revidiert

für den Druck im Frühjahre 1914.
Für die Herausgeber:

Dr. Hans Zötl.

Josef Reischls Geburtshaus.


	-

